Ա Մ Փ Ո Փ Ա Թ Ե Ր Թ

	Առարկության, առաջարկության

հեղինակը

	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1.
	ՀՀ ֆինանսների նախարարություն

2018-03-22 թիվ 
01/11-1/5171-18 գրություն


	Առաջարկություններ և

դիտողություններ չկան
	
	

	2.
	ՀՀ ԿԱ պետական եկամուտների կոմիտե
2018-03-21 թիվ 

01/3-2/13718-18 գրություն

	2017 թվականի ապրիլի 11-ի «Եվրասիական տնտեսական միության մաքսային օրենսգրքի մասին» պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի այսուհետ՝ Օրենսգիրք  125-րդ հոդվածի 1-ին կետի 1-ին ենթա​կետի համաձայն՝ մաքսային մարմինը մերժում է ապրանքների բացթողումը՝ Օրենսգրքի 120-123-րդ հոդվածներով նախատեսված պայմանների չկատարման հիմքով: Օրենսգրքի 123-րդ հոդվածը սահմանում է, որ վարչական իրավախախտման կամ հանցա​գոր​ծու​թյան բացահայտման դեպքում ապրանքների բացթողումը մինչև վարչական իրա​վա​խախտման վերաբերյալ գործի վարույթի (վարչական վարույթի) ավարտը կամ քրեական գոր​ծով վարույթի ավարտն իրականացվում է մաքսային մարմնի կողմից՝ պայմանով, որ այդ ապրանքները չեն առգրավվել, կամ դրանց վրա արգելանք չի դրվել՝ անդամ պետու​թյունների օրենսդրությանը համապատասխան: Միևնույն ժամանակ, Օրենսգրքի 2-րդ հոդ​վածի 1-ին կետի 35-րդ ենթակետի համաձայն՝ «մաքսային հայտարարագրումը» մաքսային մարմնում մաքսային հայտարարագրի միջոցով ապրանքների վերաբերյալ տեղեկությունների, ընտրված մաքսային ընթացակարգի վերաբերյալ և (կամ) ապրանքների բացթողման համար անհրաժեշտ այլ տեղեկությունների հայտագրումն է: Այսինքն՝ Նախագծի 1-ին հոդվածով առաջարկվող դրույթի պարտապանի կողմից իրականացվող մաքսային հայտարարագրման գործընթացը ձևակերպումն ըստ էության ապրանքների բացթողման համար անհրաժեշտ գործողությունների իրականացման գործընթաց է, որի նկատմամբ ուղղակիորեն տարածվում են Օրենսգրքի 125-րդ հոդվածի 1-ին կետի 1-ին ենթա​կետով սահմանված՝ ապրանքների բացթողման մերժման վերաբերյալ դրույթները, այդ թվում նաև՝ Օրենսգրքի 123-րդ հոդվածով նախատեսված՝ ապրանքների բացթողման պայմանի վերաբերյալ դրույթը:

Ելնելով վերոշարադրյալից՝ հայտնում ենք, որ Նախագծի 1-ին հոդվածով առաջարկվող դրույթի խմբագրությունը հակասում է Օրենսգրքով սահմանված՝ ապրանքների բացթողման մասով սահմանված իրավակարգավորումներին: Նշվածը հաշվի առնելով՝ առաջարկում ենք Նախագծում նախատեսել Օրենսգրքի 123-րդ հոդվածով սահմանված դրույթներից բացառություն՝ 1-ին հոդվածով առաջարկվող պարբերությունից հետո լրացնելով հետևյալ բովանդակությամբ նոր պարբերություն.

«Սույն մասի չորրորդ պարբերությամբ սահմանված դրույթը չի տարածվում Եվրասիական տնտեսական միության մաքսային օրենսգրքի 123-րդ հոդվածի համաձայն՝ վարչական իրավախախտման կամ հանցա​գոր​ծու​թյան բացահայտման դեպքում մինչև վարչական իրա​վա​խախտման վերաբերյալ գործի վարույթի (վարչական վարույթի) ավարտը կամ քրեական գոր​ծով վարույթի ավարտը մաքսային մարմինների կողմից պարտապանին պատկանող գույքի բացթողման վերաբերյալ սահմանված իրավակարգավորումների նկատմամբ:»:

Միաժամանակ առաջարկում ենք Նախագծի 1-ին հոդվածով առաջարկվող պարբերության պարտապանի կողմից իրականացվող մաքսային հայտարարագրման գործընթացը բառերը փոխարինել մաքսային մարմինների կողմից ապրանքների բացթողման գործընթացին բառերով՝ մաքսային օրենսդրությամբ սահմանված տերմինաբանության միասնականության ապահովման նպատակով:
	Ընդունվել է
	Նախագծում կատարվել է համապատասխան փոփոխություն

